
Die vrou is die sout van die aarde,                

Die suurdeeg, beskou op die keper:                

Al hoër rys sy in waarde:                                

Sy’s beide die sout en … die peper! 

Wie ter wêred verstaan ooit die vrou,           

En wie sal haar geheimenis weet?              

Haar verjaardae moet jy onthou,              

Maar haar ouderdom moet jy vergeet! 

AG Visser 

Agter:  Erna Koekemoer, Johan la Grange, Dirk Maree en Tjaart Klaasen. 

Voor:   Magda Britz, Elmarie le Roux, 

Pieter le Roux en Pieter Viljoen. 

 

 

 

 

Frans Scholtz op bestuur vir 2022 

Ondervoorsitter 

 

 

 

 

 

 

Nuwe Bestuur 2022/2023 

Wasgoedgebed … 

 

Ek staan voor U Here met my bondeltjie geestelike wasgoed. 

My mandjie loop oor. 

Here help my asb sorteer! 

Met U hoef ek nie vlekverwyderaars te koop nie, 

Want U bloed was my witter as sneeu. 

U ken my hart, 

was my en hang my in U sonlig van geretigheid, 

en al wapper ek soms teësinnig in U winde van verandering, 

moet my asb nie van die lyn afhaal voordat ek skoon en droog, 

en bruikbaar vir U diens is nie. 

Here stryk al die kreukels van depressie, selfbejammering, 

bitsigheid en alle sonde uit met U strykyster van liefde, vergifnis 

en genade. 

En as u klaar is met my, hang my op sodat almal my kan sien… 

 

Amen 

 

  
 

Gebed van ‘n Vrou 

 Rietvallei vriende 

 
Soos dit nou ons organisasie se gewoonte is, was ons AJV gedurende 

Augustus by Nkwe buite Pretoria gehou. 
 

Alhoewel daar min kampers was, was ons ‘n groot groep lede wat wel die 

AJV bygewoon het as besoekers. My dank gaan uit na ieder en elk wat die 

tyd afgestaan het om na ons stories en verslae te luister. 

Wat die bestuur aan betref het ons ongelukkig ons Ondervoorsitter Rudi 

Britz verloor en heet ons dan ook vir Frans Scholtz welkom as ons nuwe 

Ondervoorsitter. 

Ons finansies, gemeenskaps betrokkenheid en ander sake is ook bespreek 

en al moet ek self sê, ons is kern gesond as ‘n streek. 

Die kamp, soos altyd, was besonders alhoewel ons die Vrydag aand amper 

verkluim het om die braaivleisvure. Gelukkig het ons darem die Saterdag 

‘n beter, warmer plan gehad, maar braai sal ons braai. 

Met ons naweektema van “Hande wat gee” het ons Rietvalleiers alweer 

oop harte gehad en vele koffie bekers en pakke koekies was gekollekteer 

om nog ‘n groep mense se harte mee warm te maak. Julle is “awesome” 

en al die skenkings en goeie gesindheid is regtig ‘n riem onder die hart. 

Sondag luister ons toe na Magdaleen wat weer ‘n voortreflike diens 

behartig en natuurlik daarna kuier ons onsself trommeldik aan al die 

heerlike poedings. 

Dankie aan my bestuur vir al die harde werk om dié een suksesvol te 

maak. Julle is ‘n wenspan. 

Tot ons mekaar weer sien by ‘n kamp of net ‘n kuier. Bly veilig, gesond en 

Geseënd. 

 

Pieter   

 

 

Uit die stoel van die Voorsitter 



 

Page 6 of 22 

 

 

 

Augustus 2022 @ Nkwe 

Aan al die Rietvalleiers 

Hierdie is ‘n bietjie nuus wat onlangs gebeur het.  Dit was die 17de Algemene 

Jaarvergadering van onse streek.  Soos julle almal weet was julle ook genooi 

of om te kamp of om die Vergdering by te woon.   Ons eie Voorsitter het 

vananf Vioolsdrif met sy gesin die vergadering en die kampnaweek kom 

bywoon.  Hoe bevoorreg!   

Hierdie AJV kamp was gehou by die beroemde Nkwe Plesier reservaat.  Daar 

was maar min kampers gewees.  Julle was seker maar te bang om koud te 

kry of seker was daar een honderd en 10 ander verskonings!  Ja dit was toe 

baie koud die naweek.  Veral in die aand as mens wou kuier, maar die 

braaivleisvure het darem so bietjie hitte kon gee. 

Saterdag was redelik warm.  Daar is vroeg alreeds vuurgemaak vir die braai 

van die worsbroodjies vir die middag, en dan ook … die moerkoffie.  

Bottomless ….  Die dagbesoekers het sommer vroeg al hul verskyning 

gemaak.  Seker lus gewees vir die worsbroodjies? Of die Koffie?  Wie sal weet.  

Vir my het beide goed afgegaan.  Of sal ek sê heel smaaklik.   

 

Die agtermiddag het ons almal maar die trappe aangedurf na die saal waar 

die vergadering plaasgevind het.  Ai tog die berg op… die trappe klim.  Vir die 

jeugdiges was dit nie ‘n probleem, maar ons wat al bietjie verder in die lewe 

Kampnuus – Nkwe (AJV) 

gevoder het, met pyne en skete en kwale het dit maar moeilik gegaan, maar 

almal het heel “ok” bo uitgekom.  

 

Toegang tot die vergadering was ‘n splinternuwe beker en koekies of beskuit 

vir die President Kinder tehuis. 

 

Die vergadering het baie goed afgeloop.  Ons Presidentspaar (nou nie SA 

president nie) Cris en Ansie, was ook daar.  Daar is ook toekennings uitgedeel 

aan heelparty mense.  Die nuwe bestuur is ook voorgelê aan die vergadering 

en amptelik aanvaar.  Die vergadering het verdaag en toe is daar eers fotos 

geneem.  Almal soos bobbejane die bultjie uit en elkeen sy eie gaatjie of klip 

gekry om sy staan te staan vir die fotograwe. 

 

Saterdagaand is maar weereens by die burman gekuier om die vuur.  Dis mos 

maar die gewoonte van ons kampers.     

Sondag oggend het ons aandagtig geuister na die boodskap wat Magdaleen 

vir ons gehad het.  Uit die boeke uit.  Magdaleen, jy mag maar.  Dankie vir 

die mooi boodskap. Na afloop van die oggendboodskap is die tafel gedek vir 

vir die heerlike nagereg.  En is daar nie heerlik gesmul daaraan nie.   

 

     

Groepfoto van ons almal 

teenwoordig.  

En so eindig die naweek by Nkwe waar almal weer sy eie rigting invaar vir 

die week. 

Groete van wa tot wa. 

En so gebeur dit toe dat ‘n paar van Rietvallei se senior dames saam gekuier het by 

Rietvleidam.  Die dag was gereël deur SanParke se Ere Veldwagters streek Pretoria.  

Vroegoggend het die voorbereidings reeds begin en alles was reg teen 8 uur om die 

gaste te ontvang.   

 

 
Die dames was almal voorbereid teen die koue wind wat gewaai het.  Gelukkig was ons 

in ‘n lekker hoekie waar die wind nie so baie ingewaai het nie.  En natuurlik was daar 

genoeg koffie en tee en geselskap om ons warm te hou, en ook kombersies en kussings 

om die “boude” warm te hou.  Die rede vir hierdie damestee was om mense meer 

Vrouedag 9 Augustus - Rietvleidam 

bewus te maak wat alles gedoen word in en om Rietvleidam en waarvoor die fondse 

gaan. 

 

Daar was heerlik gekuier en gesmul aan die eetgoed, en voor ons nog kon sien was dit 

reeds 11 uur.  Ons het maar so stadig begin oppak en sommiges is huis toe. Tannie 

Linda en Tannie Alida het seker gemaak dat hulle die dag behoorlik geniet om te gaan 

rondry en wildkyk.  En daarvan het hulle seker heel baie gesien.  Hulle is eers teen 

laat die middag huiswaarts.   

 

Ek wil net al die dames van Rietvallei bedank vir julle teenwoordigheid.  En ook Vir 

Erna van Mooifontein wat ook daar was.  Dit beteken vir my baie om te sien dat mense 

nog omgee vir die natuur en die bewaring daarvan. 

 

Tot ‘n volgende keer 

Magda Britz 

 

 
Stefanie, Magda, Tannie Alida, Tannie Linda en Erna. 

Mel en Lettie kry Streek 

Meriete toekenning 

 

 

 

 

 

 

 

                
 

 

Toekennings - AJV 2022 

Links  

Rudi kry Streek 

Meriete 

Toekenning 

Regs 

Rudi kry Geied 

Meriete 

Toekenning 

Magdaleen kry Streek Ere Hoër Graad 

toekenning 

 

 

 

 

 

 

Pieter kry Gebied 

Meriete toekenning 

 

 

 

 

Magda kry trofee vir Beste 

Webwerf Bydrae  

Rietvalleier vir 2022 

 

 Frans Scholtz 

 

 

 

 

 

 

Senior Burger Trofee gaan aan Hein en Hilly Henze. 

 

Baie geluk aan al die persone wat toekennings ontvang het. 

Rietvallei “Hande wat gee” 

Horison Sorgsentum 
 

Soos meeste van ons al seker weet is Horison Sorgsentrum (HSS) ‘n stimulasie- en 

versorgingsentrum vir erg en uitermatig gestremde kinders / persone.  Almal het 

breinskade en party is ook liggaamlik gestremd. Sommige is ook blind. HSS is uniek 

vanweë die feit dat daar voorsiening gemaak word vir kinders van alle ouderdomme 

wat onopleibaar gestremd is. 

Die sentrum is in 1980 gestig met die doel om dagsorg en terapeutiese dienste aan 

kinders te verskaf. Die sentrum kan 40 kinders en 12 personneellede akkommodeer. 

HSS is ’n geregistreerde NGO (Non-Government Organisation) en NPO (Non-Profitable 

Organisation). Die staat subsideer slegs die kinders, maar nie die ongeveer 9 voltydse 

personeellede se salarisse nie. 

 

1. Tydens ons onlangse 2022 “Hande Wat Gee” AJV is daar weereens besluit om 

HSS te ondersteun deur onder andere ons Kerkkollekte wat ingesamel is, aan 

hul te skenk. Maar a.g.v. die Covid regulasies en beperkings, het ons dit veilig 

beskou om nie hierdie jaar die tradisionele oorhandigings funksie te hou nie. So 

is ons bydrae ter bedrae van R 4 000 elektronies oorbetaal met die 

onderstaande dekkingsbrief, soos op 10/08/2022. Die sentrum se dankie-sê 

skrywe volg daarna. 

 

2. Verder het ons ook kruidenierware (blikkieskosse, kondensmelk, jellie, pasta, 

konfyt, mieliemeel en ander pap, sout, toiletpapier, skoonmaakmiddels ens) op 

27 Julie 2022 afgelewer. 

 

Baie dankie aan ieder en elke Rietvalleier wat vrywillig tot hierdie goeie doel bygedra het 

– Hande Wat Gee, voorwaar! 

 

      

      

Horison Sorgsenteum 

Tyd vir Dankie-sê vanaf Rietvallei aan HSS:  

10 Augustus 2022 

Goeie more Rina en personeel 

Buiten ons onlangse skenking van ‘n paar stukke kruideniersware, aangeheg ‘n 

donasie ter waarde van R 4 000.00 vanaf jul kampvriende by SAWA Rietvallei. 

Ons vertrou dit kan so bietjie van jul finansieële las verlig in hierdie moeilike 

tyd. As gevolg van die Covid risiko’s het ons dit goed gedink om nie hierdie jaar 

‘n funksie te hou nie, maar belowe om op te maak sodra moontlik!   

Dra ons groete en dank oor aan elkeen van jou besonderse personeel wat hierdie 

spesiale versorgingswerk met al hul liefde afhandel. 

  

Vriendelike groete 

Tjaart Klaasen 

Nms SAWA Rietvallei 

Tyd vir Dankie-sê vanaf HSS aan Rietvallei: 

1. Kerkkollekte - 11/08/2022 

“Liewe SAWA-vriende 

Namens die beheerraad, personeel en kinders ons opregte dank vir jul mildelike donasie 

van R 4 000.00, dit is vir ons regtig van groot hulp aangesien dit tans baie moeilik gaan 

met die finansies. 

Ons kon nie fondsinsamelings tydens die Covid-inperkings hou nie en kontant donasies 

het ook minder geword as gevolg van donateurs wat self hul werke verloor het. 

Ons maandelikse sentrumfonds wat ouers moet betaal het geweldig agterstallig geraak 

ook as gevolg van sekere ouers wat hul werk verloor het. 

Nogtans dank ons ons Hemelse Vader wat altyd voorsien. 

Baie dankie dat julle ons so ondersteun. Geniet julle wegbreeknaweke en bly veilig. 

Horizon-groete 

Rina.” 

2. Kruideniersware - 01/08/2022 

“Goeie dag al ons vriende van SAWA Rietvallei 

Graag wil ons baie baie dankie sê vir almal wat bygedra het vir Horison Sorgsentrum 

se kruideniersware. Ons spensrakke was amper leeg toe Tjaart hier aankom met al die 

kruideniersware. 

Ek dink Tjaart het gedink ons koppe raas want ons het amper gedans van blydskap oor 

al die jellie! Die kinders is tog so lief daarvoor. 

 

Baie dankie weereens ons waardeer die groot donasie opreg. 

 

Horison groete 

 

Rina”  

Dankbare glimlagte ontvang die kruideniersware! 

 

Daar is jellie en sout – yippeeeeee en baieeeee dankieeee! 

Dit gaan goed met die seniors.  So hier 

en daar ‘n skeet en pyn.  Almal darem 

nog gesond en aan die gang.  Party van 

hulle is maar altyd op die toer.  Maar 

julle mag maar. Solank julle dit net 

geniet. 

Nuus is dat daar ook ‘n nuweling in die 

famiele van Tannie Ann is.  Baie geluk 

aan die hele gesin en ook aan Ouma 

Groot. 

 

 

 

Senior burgers 

LASAGNE TORING 

Jy het nie ‘n huisoond en ‘n hele agermiddag nodig om ‘n lekker lasagne te maak nie.  Bêre 

die vleisvulsel voordat jy die wonwa pak, en vervang die tradisionele pastalae met vars 

pannekoek uit die kampkombuis.  Dan rond jy die spulletjie af met kaassous-kroon. 

JY BENODIG 

(VIR 6-8 mense) (12 pannekoeke) 

VIR DIE VULSEL 

Olie vir pan braai    1 groot ui, fyngekap 

1 wortel, geskil en gerasper   1 knoffelhuisie, fyngedruk 

500g maalvleis     1 blik (410g) heel tamaties 

1 eetlepel tamatiepasta   sout en peper na smaak 

‘n Knippie suiker    ‘n Handvol vars pietersiele gekap 

SO MAAK JY   Maak eers die vulsel.  Verhit die olie in ‘n pan en braai die uie tot sag.  

Voeg die wortel en knoffel by en braai dit vir nog ‘n paar minute.  Voeg dan die maalvleis 

bietjies-bietjies by en braai dit tot goudbruin.  Maak die klonte met ‘n vurk fyn sodat die 

vleis eweredig verbruin. 

Roer die tamatie by en geur dit met sout en peper na smaak. Proe aan die vleis en geur dit 

verder met ‘n knippie suiker en die pietersielie.  Prut alles vir 10 min en hou dit eenkant. 

MAAK DIE SOUS.  Smelt die botter oor matige hitte.  Roer die meel by en braai dit vir ‘n 

minuut.  Gooi nou die melk by die mengsel en roer dit aanhoudend.  Prut vir 15 minute.  Gooi 

die kaas by en geur dit met sout en peper voordat jy dit vir oulaas deurroer. 

MAAK DIE PANNEKOEKLASAGNE.  Skep 2 eetlepels vleis in die middel van elke pannekoek, 

gevolg deur 1 eetlepel kaassous.  Vou dit toe in ‘n driehoek, pak dit dan ‘n ‘n stapel en sit 

dit dadelik voor. 

 

Kampkos 

Kom ons lag saam 

Ou Koos stap in die Spar in om vir hom hoender te koop.  Hy kry dit nie; en 

kan tot die dood nie onthou wat is ‘n hoender in engels nie.  Desperaat gryp 

hy ‘n boksie eiers, loop na die kassiere toe en vra: “Where Is their 

mother?” 

SAWA lede met besighede of stokperdjies!! 

Ons sal jul advertensies plaas vir slegs R250 vir die jaar! Belangstellendes kan gerus ‘n 

voorbeeld van die advertensie vir Magda Britz ( magdabritz@gmail.com ) deurgee.         

                                                                                                                                    

  

   

 

                                                                                    

Magda Britz 

mailto:magdabritz@gmail.com

